PEMBIMBING TEMPATAN

Seramai 29 orang pendidik terdiri daripada 15 orang pembimbing tempatan dalam bidang literasi  dan 14 orang dalam bidang numerasi  menerima sijil-sijil mereka pada 21 Ogos 2017 baru-baru ini. Terpilih dari kalangan guru-guru terbaik dan memiliki kekuatan dan kemahiran untuk diperkembangkan sebagai pembimbing (coaches) dan menyokong perkembangan profesionaln literasi bahasa Inggeris dan matematik di sekolah mereka.  merupakan kohot pertama pembimbing tempatan dalam Program Bimbingan Literasi dan Numerasi .  

Program Bimbingan Literasi dan Numerasi di sekolah-sekolah adalah program usahasama professional antara pemimpin sekolah, pembimbing antarabangsa (International Coaches), pembimbing tempatan dan guru-guru termasuk rakan pembelajaran yang membolehkan pembaikan dalam amalan pedagogi guru-guru melalui proses meletakkan matlamat secara berkolaborasi, pemerhatian, maklum balas, inkuiri dan refleksi profesional. 

Untuk menjadi seorang pembimbing tempatan dalam program ini,  guru yang terpilih pada awal bekerja sebagai rakan pembelajaran atau Learning Partner dengan seorang pembimbing antarabangsa. Ini membantu bakal pembimbing tempatan itu untuk lebih memperbaiki pengajaran mereka berdasarkan pendekatan yang digunakan dalam Program Bimbingan Literasi dan Numerasi. Ini turut membantu mereka untuk mempelajari tentang membimbing melalui proses dibimbing. Para pembimbing tempatan melalui latihan yang diikitraf turut menjalani modul ‘Pengenalan kepada membimbing (Introduction to coaching)’. Selain daripada pengetahuan yang dibawakan melalui modul ini, bakal pembimbing tempatan dalam program ini juga akan diamanahkan untuk membimbing seorang Rakan Pembelajaran dengan disokong oleh seorang Pembimbing Antarabangsa. Apabila seseorang bakal pembimbing tempatan itu telah diikiraf sebagai Pembimbing Tempatan, mereka akan bertanggungjawab terhadap beberapa orang Rakan Pembelajaran lagi.

Dengan pelbagai perkara bagi membina kapasiti seorang pendidik yang terpilih dalam program ini menjadi Pembimbing Tempatan, Cikgu Ak Alif Wira Putra bin Pg Awang dari Sekolah Rendah Pusar Ulak, salah seorang penerima pengiktirafan sebagai pembimbing tempatan, berkata  sebelum menerima pengiktirafan ini mereka telah menjalani berbagai bengkel yang mendedahkan beberapa perkara termasuk bagaimana mengubah “mindset” para guru-guru khususnya di mana sudah di maklumi  sebilangan guru tidak selesa jika pengajaran mereka diperhatikan (di nilai).  Mereka telah di ajar kaedah bagi membantu para guru menghilangkan rasa tidak selesa ini dengan cara membantu meraka dalam persediaan pengajaran. Bagi menghilangkan rasa tidak selesa ini Ak Alif  Wira Putra dalam kumpulan guru guru di bawah bimbingan nya telah mengamalkan “team teaching” yang banyak membantu menaikkan rasa percaya diri guru-guru di bawah bimbingan nya. Menyentuh mengenai pembimbing antarabangsa, Awangku Alif wira Putra berpendapat bahawa dari mereka telah dipelajarai berbagai perkara antaranya bagaimana menjadikan mengajar sebagai sesuatu yang menyeronokan dengan mengunakan keadah dan teknik yang bertepatan sesuai dengan kebolehan para pelajar.
Bagi Cikgu Nur Hanisah Binti Muhammad Hanafi dari Sekolah Rendah Muda Hashim, Tutong pula menyatakan bahawa sebelum di iktiraf sebagai pembimbing tempatan mereka telah menjalani  latihan dan bengkel yang memfokuskan kepada dua perkara utama iaitu mengenai “dialogic teaching” dan pembimbing  (coaching).  Menurutnya lagi dalam menjalankan program ini mereka akan beekrjasama dengan beberapa orang guru dari beberapa buah sekolah sebagai “learning partner” mereka yang mana akan dibantu dalam menyediakan dan menjalankan pengajaran dan pembelajaran di dalam bilik darjah.   Perkara utama dalam memastikan program bimbingan ini berjalan lancar semua idea mengenai pengajaran datangnya dari guru itu sendiri manakala sebagai pembimbing tempatan mereka akan sama sama membantu dan memberikan pandangan terhdap pengajaran yang dijalankan.  Apa yang diperlukan menurut Cikgu Nur Hanisah lagi para guru hendaklah bersikap jujur dan berani dalam menilai dan sedia menerima pandangan dan kongsisama daripada pembimbing antarabangsa ataupun tempatan.

Dengan penempatan Pembimbing Antarabangsa yang berperanan untuk membimbing dan menyokong kecemerlangan pengajaran di sekolah-sekolah seluruh negara sehingga  bulan Julai 2019, Kementerian Pendidikan berharap  akan wujud perpindahan pengetahuan dan kemahiran kepada anak-anak tempatan hasil dari kolaborasi dan kerjasama dalam tempoh program ini. Dengan itu, negara akan dapat menambah jumlah kepakaran pembimbing pengajaran dalam subjek-subjek tertentu dalam bentuk pembimbing tempatan yang bertauliah dalam program literasi dan numerasi 

Pembimbing tempatan yang menunjukkan kelebihan dan kebolehan yang menunjukkan kelebihan di masa hadapan dijangka dapat mengambil peranan sebagai pembimbing pakar yang akan dapat menghasilkan program bimbingan mereka sendiri selain dari beperanan sebagai pembimbing tempatan membimbing  teman-teman di sekolah mereka.

Bagi Cikgu Haji Mat Dani bin Haji Abu Bakar,Pegawai Pelajaran Kanan/Guru Besar sekolah Rendah Tanah Jambu  menaruh harapan yang tinggi diletakkan pada para Pembimbing Tempatan ini untuk menyokong ke arah kualiti pengajaran yang lebih baik lagi untuk memacu pencapaian pendidikan di sekolah. Beliau mengongsikan, “Dengan pengiktirafan yang diberikan ini para pembimbing tempatan ini merasa lebih yakin dan bersemangat untuk terus mengikuti program-program pembimbing yang dijalankan sebelum mereka mengambil alih tugas pembimbing antarabangsa selepas tahun 2019” 

Kelahiran 29 Pembimbing Tempatan dalam bidang literasi dan numerasi ini setentunya akan membawa kepada hala tuju yang positif dari perspektif pengajaran dan pembelajaran. Apa yang turut penting adalah sokongan dan kerjasama para pemimpin sekolah dan pendidik yang lain dalam memanfaatkan pengetahuan dan pengalaman yang telah ditimba oleh para Pembimbing Tempatan ini demi kecemerlangan para pelajar di negara ini.

Pembimbing tempatan ini pula akan merancang dan membuat berbagai aktiviti bimbingan berpandukan kepada beberapa faktor di antaranya perbincangan profesional mengenai pengajaran dan pembelajaran secara individu, melatih dan mengadakan demonstrasi mengenai amalan yang dikongsikan, penerangan secara colobarative, perbincangan pengajaran secara bersama (team teaching) dan mengadakan bengkel dan kelab video sekolah.

[bookmark: _GoBack]Para Guru Pembimbing Tempatan yang telah diiktiraf juga akan membantu program sekolah program “Whole School professional Development “ kepada beberapa mata pelajaran khusus.  Mereka juga akan mengadakan perjumpaan mingguan bersama pembimbing antarabangsa, ketua-ketua jabatan (matapelajaran) di sekolah-sekolah dan berbincang mengenai perkembangan perjalanan program yang diadakan terdahulu.

